
“OʻZAGROLIZING” AKSIYADORLIK JAMIYATI FAOLIYATINING 2026-

YILDAGI ASOSIY NATIJALARI 

Assalomu alaykum, hurmatli matbuot anjumani ishtirokchilari, ommaviy 

axborot vositalari vakillari! Avvalo, barchangizni bugungi matbuot anjumanida koʻrib turganimizdan 
mamnunmiz. Maʼlumki, “Oʻzagrolizing” aksiyadorlik jamiyatining asosiy vazifasi respublikadagi qishloq xoʻjaligi korxonalarini zamonaviy, yuqori unumli va zamonaviy texnologiyalarga asoslangan qishloq xoʻjaligi texnikalari bilan lizing asosida taʼminlashdan iborat. Jamiyat bugungi kunda mahalliy qishloq xoʻjaligi texnikasi ishlab chiqaruvchilari, jahonda yetakchi oʻrinlarni egallab kelayotgan qishloq xoʻjaligi texnikasi ishlab chiqaruvchi kompaniyalar bilan samarali hamkorlik 
qilib kelmoqda. Taʼkidlash joizki, “Oʻzagrolizing” AJ tashkil etilganidan buyon oʻtgan 26 yil 

davomida jamiyat tomonidan qariyb 99,7 mingdan ziyod qishloq xoʻjaligi 
texnikasi jami 9,5 trln soʻmdan ortiq qiymatda lizing asosida yetkazib 

berildi. Bu, oʻz navbatida, agrar sohani zamonaviy texnika bilan taʼminlash, qishloq xoʻjaligida mexanizatsiya darajasini oshirish va ishlab chiqarish 
samaradorligini yuksaltirishga xizmat qilmoqda. 

2026-YILNING 8 OYIDA AMALGA OSHIRILGAN ASOSIY ISHLAR 

2026-yilni “Oʻzagrolizing” AJ faoliyatida yangi imkoniyatlar va muhim oʻzgarishlar davri sifatida baholash mumkin. Xususan, Oʻzbekiston Respublikasi Prezidentining 2026-yil 13-martdagi 

“Agrar sektorni zamonaviy qishloq xoʻjaligi texnikalari bilan 
taʼminlashning navbatdagi chora-tadbirlari toʻgʻrisida”gi PQ-97-son 

qaroriga muvofiq, 2026-yilda 800 dona paxta terish mashinasini yetkazib 

berish belgilangan. 

2026-yil 1-avgust holatiga Jamiyatning lizing portfeli 6,7 trln soʻmni tashkil etib, oʻtgan yilning mos davriga nisbatan 154 foiz oʻsish koʻrsatkichiga ega boʻldi. 2025-yilning shu davrida mazkur koʻrsatkich 3 trln 

965 mlrd soʻmni tashkil etgan. 



Jamiyatning moliyaviy barqarorligini mustahkamlash va investitsiyaviy imkoniyatlarini kengaytirish maqsadida oʻtgan yilda ustuv kapitalimiz 1 trln 

16 mlrd soʻmga yetkazildi. Mazkur chora xorijiy moliya bozorlaridan toʻgʻridan-toʻgʻri mablagʻlarni 
jalb qilish, xalqaro hamkorlikni kengaytirish hamda Jamiyat faoliyatini sifat jihatidan yangi bosqichga olib chiqishda muhim omil boʻldi. 

Shuningdek, Jamiyatning jami aktivlari 7,3 trln soʻmni tashkil etdi. 

Joriy yil davomida lizing loyihalarini moliyalashtirish maqsadida tijorat 

banklaridan 45 mlrd soʻm miqdorida kredit mablagʻlari jalb qilindi. 
MOLIYAVIY HISOBOT VA SHAFFOFLIK 

2025-yil yakunlariga koʻra, “Oʻzagrolizing” aksiyadorlik jamiyatining 
Moliyaviy hisobotlarning xalqaro standartlari (MHXS) asosida tayyorlangan moliyaviy hisobotlari xalqaro auditorlik tarmogʻi aʼzosi boʻlgan 
“HLB Tashkent” MCHJ tomonidan Auditning xalqaro standartlari (ISA) talablariga muvofiq auditdan muvaffaqiyatli oʻtkazildi. Natijada Jamiyat tegishli auditorlik xulosasini qoʻlga kiritdi. 

Mazkur xulosa Jamiyatda moliyaviy hisobotlarni xalqaro standartlar 

asosida yuritish, moliyaviy axborotlarning ishonchliligi, shaffofligi va ochiqligini taʼminlash borasidagi ishlarning samaradorligini tasdiqlaydi. 
KORRUPSIYAGA QARSHI KURASHISH VA KOMPLAYENS NAZORATI 

Jamiyat faoliyatida korrupsiyaviy xavf-xatarlarni aniqlash, baholash va 

ularning oldini olishga qaratilgan tizimli ishlar ham amalga oshirilmoqda. 

Jumladan, “Oʻzagrolizing” aksiyadorlik jamiyati faoliyatidagi 
korrupsiyaviy xavf-xatarlar xaritasi ishlab chiqildi. 

Mazkur xarita asosida Jamiyatning 14 ta asosiy funksiyasi boʻyicha 
korrupsiyaviy xavf-xatarlar baholandi. Baholash natijalariga koʻra, 11 ta funksiyada oʻrta, 3 ta funksiyada past 

darajadagi korrupsiyaviy xavf-xatarlar mavjudligi aniqlandi. 

Aniqlangan xavf-xatarlarni bartaraf etish va ularning oldini olish 

maqsadida tegishli chora-tadbirlar belgilandi. Shuningdek, manfaatlar toʻqnashuvining oldini olish maqsadida 
Jamiyatdagi 317 ta shtat birligidan 303 nafar xodim tomonidan taqdim 



etilgan ehtimoliy manfaatlar toʻqnashuvi toʻgʻrisidagi deklaratsiyalar tahlil 
qilindi. Oʻrganish natijasida 11 ta holatda kamchiliklar aniqlanib, ular yuzasidan 

Jamiyatning Odob-axloq komissiyasi tomonidan belgilangan tartibda tegishli choralar koʻrildi. 
Bundan tashqari, Jamiyatda korrupsiyaga qarshi kurashish sohasini tartibga soluvchi ichki meʼyoriy hujjatlar amaldagi qonunchilik talablari hamda zamonaviy komplayens nazorati prinsiplari asosida qayta koʻrib 

chiqilib, takomillashtirildi. 

Mazkur hujjatlar Jamiyat Kuzatuv kengashining 2026-yil 19-maydagi 

357-son hamda Jamiyat Boshqaruvining 2026-yil 3-iyundagi 34-son majlis 

bayonnomalari bilan tasdiqlandi. 

HUDUDLARGA YETKAZIB BERILGAN QISHLOQ XOʻJALIGI 
TEXNIKALARI 

2026-yil 1-sentyabr holatiga “Oʻzagrolizing” aksiyadorlik jamiyati 
tomonidan respublika hududlariga jami 2 309 dona qishloq xoʻjaligi 
texnikasi yetkazib berildi. 

Yetkazib berilgan texnikalarning umumiy qiymati 940 mlrd 017,2 mln 

soʻmni tashkil etdi. Hududlar kesimida eng yuqori koʻrsatkich Surxondaryo viloyati hissasiga toʻgʻri kelib, ushbu hududga 438 dona texnika yetkazib berildi. 

Shuningdek: 

• Xorazm viloyatiga — 334 dona; 

• Qoraqalpogʻiston Respublikasiga — 317 dona; 

• Fargʻona viloyatiga — 279 dona; 

• Namangan viloyatiga — 183 dona; 

• Toshkent viloyatiga — 143 dona qishloq xoʻjaligi texnikasi 
yetkazib berildi. 

Yetkazib berilgan texnikalar tarkibidan 39 dona traktor, 22 dona paxta 

terish mashinasi, 1 200 dona ekish seyalkasi hamda 831 dona boshqa 

turdagi qishloq xoʻjaligi texnikalari oʻrin olgan. 
 

             PAXTA TERIMI MAVSUMIGA TAYYORGARLIK 



Paxta mavsumi boshlanishi arafasida, 2026-yilda “Oʻzagrolizing” AJ 
tomonidan 767 dona paxta terish mashinalari lizing asosida yetkazib berildi. 

Qolgan paxta terish mashinalari belgilangan muddatlarda joylarga yetkazib berilishi taʼminlanadi. 
Respublika hududlarida zamonaviy paxta terish mashinalarini samarali boshqarish va ularga sifatli xizmat koʻrsatish maqsadida mexanizatorlar 

tayyorlandi. Mavsum davomida sifatli servis xizmatlarini koʻrsatish maqsadida Xitoy 
davlatidan 100 dan ortiq mutaxassis jalb etildi. 

Paxta terimi mavsumiga tayyorgarlik jarayonlarida 1 000 nafardan ortiq 

operator Xitoylik mutaxassislar koʻmagida oʻqitildi. 
Terim mavsumi davomida paxta terish mashinalarini texnik soz holatda 

ushlab turish, nosozliklarni joyida bartaraf etish va zarur ehtiyot qismlar bilan taʼminlash maqsadida mobil servis brigadalari tashkil etildi. 

LIZING OBYEKTLARI MONITORINGI 

Jamiyat tomonidan lizing asosida yetkazib berilgan texnikalardan samarali va maqsadli foydalanish ustidan tizimli monitoring ishlari ham yoʻlga qoʻyilgan. 
2026-yil 1-iyul holatiga koʻra, Jamiyatning hududiy filiallari tomonidan 

lizing shartnomalari asosida yetkazib berilgan jami 17 314 dona qishloq 

xoʻjaligi texnikasi toʻliq texnik monitoring koʻrigidan oʻtkazildi. 
Monitoring ishlari texnikalardan belgilangan maqsadlarda foydalanilishini nazorat qilish, ularning texnik soz holatini taʼminlash hamda lizing 

shartnomalari ijrosini samarali tashkil etishga xizmat qilmoqda. 

JISMONIY VA YURIDIK SHAXSLAR MUROJAATLARI BILAN ISHLASH Jamiyatda jismoniy va yuridik shaxslarning murojaatlarini koʻrib chiqish Oʻzbekiston Respublikasining 2017-yil 11-sentyabrdagi OʻRQ-445-son 

“Jismoniy va yuridik shaxslarning murojaatlari toʻgʻrisida”gi Qonuni 

talablari asosida amalga oshirilmoqda. 

2026-yil I yarim yilligi davomida Jamiyatga jami 88 ta jismoniy va 

yuridik shaxslarning murojaatlari kelib tushgan. 

 



 

XULOSA 

Umuman olganda, 2026-yil “Oʻzagrolizing” AJ uchun moliyaviy imkoniyatlarni kengaytirish, qishloq xoʻjaligini zamonaviy texnikalar bilan taʼminlash koʻlamini oshirish, xalqaro moliya institutlari bilan hamkorlikni 
mustahkamlash va xizmatlar sifatini yangi bosqichga olib chiqish nuqtayi nazaridan muhim yil boʻlmoqda. 

Jamiyat tomonidan amalga oshirilayotgan mazkur ishlar, avvalo, fermer va qishloq xoʻjaligi korxonalarining zamonaviy texnikaga boʻlgan ehtiyojini 
qondirish, mehnat unumdorligini oshirish va agrar sohada mexanizatsiya 

jarayonlarini jadallashtirishga qaratilgan. Eʼtiboringiz uchun rahmat! 
 


